
Na osnovu člana 13. Zakona o principima lokalne samouprave u Federaciji Bosne i Hercegovine („Službene novine Federacije Bosne i Hercegovine“, broj: 49/06), člana 21. Zakona o lokalnoj samoupravi Unsko-sanskog kantona („Službeni glasnik Unsko-sanskog kantona“, broj: 8/11), člana 32. stav 1. tačka 18. i člana 81. Statuta Općine Velika Kladuša („Službeni glasnik Općine Velika Kladuša“, broj: 12/11) i člana 2. Uputstva za provođenje izbora za članove savjeta mjesnih zajednica na području Općine Velika Kladuša („Službeni glasnik Općine Velika Kladuša“, broj: 3b/19), Općinsko vijeće Općine Velika Kladuša, na _______ redovnoj sjednici, održanoj dana ___________ 2021. godine, donijelo je
O D L U K U
o provođenju izbora za članove savjeta mjesnih zajednica na području općine Velika Kladuša za mandatni period 2021-2025. godine


Član 1.
Općinsko vijeće Općine Velika Kladuša raspisuje izbore za članove savjeta mjesnih zajednica za mandatni period 2021-2025. godine.

Član 2.
Izbori će se održati  ___________  godine (subota) u vremenu od 07,00 do 19,00 sati u svim mjesnim zajednicama.

Član 3.
Građani će neposredno, tajnim glasanjem, birati članove savjeta mjesne zajednice u naselju u kojem imaju prebivalište.

Član 4.
Izbore za članove savjeta mjesnih zajednica Općine Velika Kladuša, će organizovati i provesti Komisija za provođenju izbora za članove savjeta mjesnih zajednica na području općine Velike Kladuša 2021. godine u saradnji sa organima mjesnih zajednica, biračkim odborima i Službom za upravu, društvene djelatnosti i zajedničke poslove Općine Velika Kladuša, po proceduri i na način propisan Uputstvom za provođenje izbora za članove savjeta mjesnih zajednica na području Općine Velika Kladuša.  
 
Komisiju za provođenje izbora za članove savjeta mjesnih zajednica Općine Velika Kladuša će imenovati Općinsko vijeće posebnom odlukom.

Članovi Komisije imaju pravo na naknadu za svoj rad. Visinu naknade utvrđuje Općinsko vijeće svojom posebnom odlukom.

Član 5.
Sredstva za provođenje izbora za članove savjeta mjesnih zajednica osigurat će se u Budžetu Općine Velika Kladuša za 2021. godinu.

Sredstva iz prethodnog stava koristit će se za isplatu naknada za članove Komisije za provođenje izbora za članove savjeta mjesnih zajednica 2021. godine, naknada za članove biračkih odbora u iznosima utvrđenim odlukama Općinskog vijeća i za materijalne troškove za provođenje izbora, prema Planu Komisije za provođenje izbora uz prethodno odobrenje Općinskog načelnika.





Član 6.
Ova Odluka stupa na snagu danom objavljivanja u “Službenom glasniku Općine Velika Kladuša”.

OBRAĐIVAČ                                                                                                               PREDLAGAČ
Služba za upravu, društvene djelatnosti i                                            Općinski načelnik
zajedničke poslove 
OBRAZLOŽENJE

Pravni osnov za donošenje ove Odluke sadržan je u članu 13. Zakona o principima lokalne samouprave u Federaciji Bosne i Hercegovine („Službene novine Federacije Bosne i Hercegovine“, broj: 49/06), članu 21. Zakona o lokalnoj samoupravi Unsko-sanskog kantona(„Službeni glasnik Unsko-sanskog kantona“, broj: 8/11)  i  članu 32. Statuta Općine Velika Kladuša („Službeni glasnik Općine Velika Kladuša“, broj: 12/11) kojim se definišu nadležnosti Općinskog vijeća, članu  81. Statuta Općine Velika Kladuša („Službeni glasnik Općine Velika Kladuša“, broj: 12/11) kojim se definiše način izbora u mjesnim zajednicama na području Općine Velika Kladuša, članu 2. Uputstva za provođenje izbora za za članove savjeta mjesnih zajednica na području Općine Velika Kladuša („Službeni glasnik Općine Velika Kladuša“, broj: 3b/19) kojim je regulisano da  Odluku o raspisivanju izbora za organe mjesne zajednice Općinsko vijeće donosi na prijedlog Općinskog načelnika, najkasnije 30 dana prije isteka mandata postojećih organa mjesnih zajednica, a članom 3. Uputstva je propisan sadržaj Odluke o provođenju izbora za organe mjesnih zajednica.  

Razlog za donošenje odluke je istek mandata članovima savjeta i predsjednicima mjesnih zajednica na području Općine Velika Kladuša za mandatni period 2017-2021. godine.

Obrazloženje datih rješenja:

Ovom Odlukom regulisano su najznačajnija pitanja za provođenje izbora za organe mjesnih zajednica i to:
· [bookmark: _GoBack]datum održavanja izbora je _____________ godine (subota) u vremenu od 07,00 do 19,00 sati u svim mjesnim zajednicama;
· izbori će se održati tajnim glasanjem, odnosno glasačkim listićima;
· organi koji će provesti izbore su Komisija za provođenju izbora za članove savjeta mjesnih zajednica na području općine Velike Kladuša 2021. godine u saradnji sa organima mjesnih zajednica, biračkim odborima i Službom za upravu, društvene djelatnosti i zajedničke poslove Općine Velika Kladuša;
· sredstva za provođenje izbora osigurat će se u Budžetu za 2021. godinu, iz kojih će se finansirati:
a) naknade i porezi i doprinosi za članove Komisije za provođenje izbora za članove savjeta mjesnih zajednica 2021. godine;
b) naknade i porezi i doprinosi za predsjednike i članove biračkih odbora i
c) materijalni troškovi za provođenje izbora.
· Visina naknade za članove Komisije za provođenje izbora za članove savjeta mjesnih zajednica 2021. godine i biračke odbore utvrdit će Općinsko vijeće posebnim odlukama;
· Materijalni troškovi će se realizovati prema Planu Komisije za provođenje izbora za članove savjeta mjesnih zajednica 2021. godine uz odobrenje Općinskog načelnika.
